EUSKARA KOMUNIKATZEKO TRESNA
EZ BORROKA EGITEKO
UGT-Euskadi

UGT–Euskadik berretsi nahi du Euskararekin eta kultura euskaldunarekin duen konpromisoa, euskaldun guztion ondarea baita, kontuan hartu barik euskaldunen jatorria. Konpromiso hori norbere askatasunaren errespetuan oinarrituko da eta herritar guztien eskubideen errespetuan, izan ere, Euskara da kultura adierazpide bat eta komunikazioaren zerbitzuan dagoen tresna bat eta ez borroka egiteko tresna bat eta ez hainbeste kalte egin dion erabilera politikoa egiteko tresna bat. Gure apustua da Autonomia Erkidegoko bi hizkuntza ofizialak bakean elkarrekin bizitzea. 
Ezin ditugu ahaztu, eta gure iritzi kritikoa agertzen dugu, euskal administrazio publikoetan egin izan diren euskalduntze planak, kasu batzuetan diskriminazio hutsa izan baitira arrazoi askorengatik euskara erabili eta/edo jakiteko aukerarik izan ez duten herritarrentzat. Gure ustez eragile guztion hausnarketa bateratua behar dugu, euskararen benetako normalizazioa hobetzen eta lortzen saiatzeko eta gertatu ez dakigun, askok badakitela baina ez dutela erabiltzen.
Era berean, UGT-Euskadik euskararen erabilera sustatzen jarraituko du; gure ekintza sindikalean gaur egun asko dira ele bitan egiten ditugun publikazioak, besteak beste, azpimarratu behar dugu lehenengo aldiz argitaratu izana Langileen Estatutua, 25. urteurrenaren ospakizunean, Eusko Jaurlaritzaren lankidetzari esker.
Geroago eta ekarpen handiagoa egiten diogu Euskararen erabileraren normalizazioari; gure web orria ele bitan dago alde estatikoan (hau da, aldaerarik ez duten edukietan, adibidez gure historian). eta bihurtu nahi dugu guztiz ele bitan, baina ezin dugu hartu konpromisorik epetan.
Konpromiso horren ondorioz, gainontzeko sindikatuekin batera akordio bat sinatu dugu, lantokietan euskararen erabilera sustatzeko. Jakitun gara bideak ireki behar ditugula euskararen erabilera apurka-apurka normalizatzeko, enpresa pribatuaren jardueran. Normalizazio hori gertatu behar da konpromisorik, kontsentsurik eta lankidetzarik handienaz, izan ere, halako zereginak denon akordioa eta bultzada behar ditu. Komeni da azpimarratzea azken urteotan gai honek lau sindikatu handien kontsentsua izan duela, eta hori nahikoa da erakusteko zer-nolako akordio maila sortzen duen gure hizkuntzaren garapenak. Buru-belarri ari gara parte hartzen Lan Hitz programaren jarraipenean, eta espero dugu emaitzak ematea horrek, baina gogora ekarri behar da nondik hasi garen eta lurraldeen artean alde handia dagoela euskararen erabilera, eta horrek behartzen gaitu abiadura bat baino gehiago eramaten, lurraldeetan gertatzen diren erantzunen arabera. Ez da berdina Arabako Errioxan gertatzen dena eta Gipuzkoako edozein eskualdetan gertatzen dena. 
Gure konpromisoa da LAN HITZ programaren oinarrizko hiru ardatzen alde egitea.  Hona hemen horiek:
· Informazioa eta jakintza elkartrukatzea.
· Aholkularitza, komunikazioa eta produktuak eta zerbitzuak eskaintzea, nahi duen enpresa batek euskara plana izan dezan, egokiturik bere errealitate soziolinguistikoari, haren ezaugarriei, beharrei eta borondateari.
· Euskara planen finantzaketa.
Eta horixe da une honetan dugun konpromisoa.
Euskara guztion ardura da eta gure konpromisoa ere bai.
